
Canzun délia filunza
Rarra, rurra, rurra!
Roda spèrt susurra!
Bein bufatg giud rucca stila
Laun' argien e legher fila!
Fetsch ina capetscha.

Rurra, rurra, rurra!
Roda spèrt susurra!
Fai dabot, festgin'[e tila
Fin e ferm, stagn fil mi fila
Sundel uss madretscha.

Rurra, rurra, rurral
Roda spèrt susurra
Bein filau: tessiu en ina!
Prest finiu! O fila, fila!
L'ari'ei schi cametscha:

Rurra, rurra, rurra!
Roda spèrt susurra :

Bein vestgida: matta fina!
Mo'l cuntrari? fila, fila!
A, co sun putretscha.

Rurra, rurra, rurra!
Roda spèrt susurra!
Tgau fitau mei fa carina,
Pi'e buna. Fila fila!
O, lu sun ametscha!

Rurra, rurra, rurra!
Roda spèrt susura!
Mei schi franc ti fas casrina,
Cara roda! Fila, fila!
Quei muronzs rabetscha!

